
AMIGOS PERDONADE

Amigos perdonade su chimentu
fattu cun s’iscrittu @a modu meu,
de vanidades mi liberet Deu

s’ambizione est degradamentu.

Non chelzo fama ma resto cuntentu
si custaS rimas bos ponen recreu,
s’in mesu b’agatades calchi neu
amigos perdonade est un appentu.

B’hapo leadu gustu, passione,
a iscrier mi ponet allegria,
mi dat mamentos de riflessione.

Passat malumore e nostalgia,
s’ispiritu nd’hat esaltazione:
bos parte nudda s’acconcada mia?



DEO SO SARDU

Deo so sardu, no so poete,
ma iscrio e canto senza pretesas.

Su ch’hap’iscrittu e su ch’iscrio
est dettadu da-e su coro meu.

Ma pro esser bonos ite bi cheret?

Pensa un istante a coment’est bistada
sa vida nostra, cudda passada.

Si male hamus fattu a calicunu
chircamus como de rimediare.

D’amore e d’accordu nos damus sas manos
e damus a Cesare su ch’est de Cesare
e-a Deus su ch’est de Deus.



